at CONSELLERIA DE
A XUNTA PRESIDENCIA,
Rl DE GALICIA | xusTiza £ DEPORTES

CONVENIO DE COOPERACION ENTRE A CONSELLERIA DE PRESIDENCIA, XUSTIZA E DEPORTES,
DA XUNTA DE GALICIA, E O CONCELLO DE SOBER PARA A REALIZACION DAS OBRAS DE
MELLORA DAS INSTALACIONS DA PISCINA MUNICIPAL

Santiago de Compostela, 2025
REUNIDOS

Don Diego Calvo Pouso, conselleiro de Presidencia, Xustiza e Deportes da Xunta de
Galicia, en virtude do Decreto 42/2024, do 14 de abril, polo que se establece a
estrutura organica da Xunta de Galicia e o Decreto 44/2024 polo que se nomea aos
titulares das consellerias da Xunta de Galicia no exercicio das facultades que lle
confire o artigo 34 da Lei 1/1983, de 22 de febreiro, reguladora da Xunta e da sua
presidencia.

Don Luis Fernandez Guitian, alcalde do Concello de Sober, ao abeiro do disposto no
artigo 21.1.b) da Lei 7/1985, do 2 de abril, reguladora das bases de réxime local
e no artigo 61.1.a) da Lei 5/1997, do 22 de xullo, de administracién local de
Galicia.

As partes recofécense con capacidade para formalizar o presente convenio asi como
para exercer as suas competencias en materia de deporte baixo os principios de
cooperacion, colaboracidén, coordinacidn e informacién multilateral establecidos na
Lei 3/2012, do 2 de abril, do deporte de Galicia.

Actuando todos eles coas facultades que os seus respectivos cargos e habilitaciédns
lles confiren,

EXPONEN

I.- A Lei organica 1/1981, do 6 de abril, do Estatuto de Autonomia de Galicia,
no seu artigo 27.22, sinala a competencia exclusiva da Comunidade Autdnoma de
Galicia en materia de promocién do deporte.

II.- O artigo 6 da Lei 3/2012, do 2 de abril, do deporte de Galicia, establece
que para o mellor exercicio das suas competencias, a Administracidon autondmica
podera subscribir convenios de colaboracién coas demais administraciéns publicas e
entidades publicas e privadas vinculadas a actividade deportiva.

III.- O Decreto 136/2024, do 20 de maio, polo que se establece a estrutura
orgdnica da Conselleria de Presidencia, Xustiza e Deportes, atribue a Secretaria
Xeral para o Deporte, as competencias e funciéns en materia de deportes e, en
particular, o desefno, a programacion, o desenvolvemento e a execucidn da politica
deportiva de Galicia asi como a promocion e a execucion de infraestruturas de
titularidade municipal mediante convenios de colaboracién coas administraciéns
locais a través de axudas e subvencidons nos dambitos das infraestruturas e da
adquisicion de equipamentos.

IV.- A Lei 7/1985, do 2 de abril, reguladora das bases de réxime local, dispén no
artigo 25.2.1) que os concellos exerceran en todo caso como competencias propias,
nos termos da lexislacién do Estado e das Comunidades Auténomas, entre outras
materias as de promocion do deporte e instalacidns deportivas.

No marco da lexislacién bdasica do Estado, a Lei 5/1997, do 22 de xullo, de
administracién local de Galicia, establece que os concellos exerceran entre outras
competencias as relativas a actividades e instalacidns culturais e deportivas
(artigo 80.2.n) e poderdn celebrar coa Xunta de Galicia convenios de cooperacidn
para unha xestién mdis eficaz das suas competencias (artigo 198).

V.- Segundo dispofen os artigos 25 e 26.1 da Lei 7/1985, do 2 de abril, reguladora
das bases do réxime local e os artigos 80 e 81 da Lei 5/1997, do 22 de xullo, de
Administracion Local de Galicia, os concellos deberan prestar a sua cidadania os
servizos publicos que contribuan a satisfacer as necesidades e aspiraciéns da
comunidade de vecifos, entre os que se atopan as instalacidns deportivas de uso
publico.

VI.- Entre as competencias que lle corresponden 3 Xunta de Galicia en materia de
relacions coas entidades locais galegas, de acordo co disposto nos artigos 194 e
195 da Lei 5/1997, do 22 de xullos figuran as de cooperacidon e colaboracidn, que
poderan materializarse, entre outras posibilidades, a través da subscriciodn de
convenios.

Neste mesmo senso, o artigo 48 da Lei 40/2015, do 1 de outubro, de réxime xuridico
do sector publico, establece que as administracidns publicas, os seus organismos
publicos e entidades de dereito publico vinculados ou dependentes e as
universidades publicas, no ambito das suas respectivas competencias, poderan
subscribir convenios de colaboracidén con suxeitos de dereito publico e privado,
sen que isto poida supor cesion da titularidade da competencia.

Neste caso, o obxectivo comin é conseguir ou recuperar un Optimo nivel de
funcionamento das infraestruturas municipais, de forma que os concellos poidan
prestar servizos de calidade a vecifanza con independencia do seu 1lugar de
residencia, apoiando aquelas actuacidéns cuxa finalidade sexa a creacidén e/ou
mellora de infraestruturas vinculados & prestacion de servizos municipais,
incluidos os relacionados coa promocidén do deporte e instalacidns deportivas.

As administraciéns publicas asinantes deste convenio son conscientes de que o
incremento e mellora das condicidéns que esixe a practica deportiva reclama unha
mellor dotacién de infraestruturas municipais, de forma que permitan dar
satisfaccién a demanda social existente na materia.

VII.- A Conselleria de Presidencia, Xustiza e Deportes, no exercicio das suas
competencias e funcidns, ten previsto na sua planificacion de mellora das
infraestruturas deportivas da Comunidade Autonoma de Galicia, actuacidns que
permitan a construcién ou mellora de instalacidns deportivas basicas ou daquelas
que presenten un maior interese deportivo. Neste sentido é de interese da
Conselleria de Presidencia, Xustiza e Deportes da Xunta de Galicia, a colaboraciodn
coas administracions locais para o fomento do deporte no ambito municipal. Por
outra banda as actuaciéns que se pretenden desenvolver tefien como finalidade a
mellora dunha infraestrutura deportiva de uso publico, que é un dos servizos
basicos relacionados no artigo 26 da Lei 2/1985, do 7 de abril, reguladora das
bases de réxime local.

VIII.- O concello de Sober é un concello da provincia de Lugo, pertencente a
comarca de Terra de Lemos e parte da Ribeira Sacra. Limita cos concellos de
Monforte de Lemos ao norte e leste, Pantdon ao oeste e Nogueira de Ramuin, Parada
de Sil, A Teixeira e Castro Caldelas ao sur. O nimero de habitantes en 2024 (INE)
era de 2.129 persoas.

A Piscina Municipal situase nunha zona dotacional situada ao suroeste do nucleo
urbano de Sober, e dentro do seu recinto, ademais doutras zonas deportivas,
atépanse duas piscinas, unha grande (25 x 12,50 m.), outra mais pequena (12,50 X 6
m.) e unha infantil.

As obras que se proxectan consisten nas seguintes actuacidéns: Construcidn dunha
Piscina Interactiva Infantil de dimensidéns 10 x 5 m., substituindo a piscina
actual de 3 x 4 m. Tamén se construira unha beirarrda perimetral a nova piscina. A
construcién dunha pista de vdélei praia. A substitucidén dos cloradores das piscinas
por uns semiautomaticos. A construcién dun pozo para rega. Subministracién e
colocacion de parasois de breixo.

E por iso que o Concello de Sober pretende acometer ditas obras de mellora destas
instalacidéns para proporcionar unhas mellores condicidéns aos usuarios do mesmo e
aumentar a oferta de servizos.

A tal fin, o arquitecto, Ramén Carlos Fernandez Losada, elaborou un proxecto
técnico para a realizacién das obras de mellora das instalaciéns da piscina
municipal, cun orzamento de 164.662,17 euros.

A Conselleria de Presidencia, Xustiza e Deportes participa neste proxecto co
obxectivo de potenciar o deporte base sendo consciente da importancia da sua
colaboracién econémica cos concellos para afrontar obras que beneficien ao
conxunto dos cidadans para a practica deportiva.

A Xunta de Galicia presta asi un apoio especialmente necesario neste caso,
considerando as particulares circunstancias do Concello de Sober, que veien
incidir nun contexto orzamentario do que derivan as dificultades para afrontar en
solitario os compromisos econdémicos que o obxecto deste proxecto representa para a
facenda municipal, que precisa da mellora da infraestrutura deportiva e da sua
eficiencia para a adecuada prestacién dos servizos municipais.

Destas circunstancias derivanse as razéns que acreditan o interese publico da
actuacion, e xustifican a dificultade da sua convocatoria publica, de acordo co
disposto no artigo 26.2 da Lei 9/2007, do 13 de xuno, de subvencidéns de Galicia,
atendendo tamén ao establecido no Decreto 193/2011, do 6 de outubro, polo que se
regulan especialidades nas subvencidons as entidades locais galegas.

Por todo o anterior, e sendo patente a vontade de colaboracién das entidades
comparecentes, a Xunta de Galicia, por medio da Conselleria de Presidencia,
Xustiza e Deportes, e o Concello de Sober, deciden subscribir este convenio que se
suxeitara as seguintes,

CLAUSULAS

PRIMEIRA: OBXECTO DO CONVENIO

E obxecto deste convenio establecer as bases de colaboracién entre a Xunta de
Galicia, a través da Conselleria de Presidencia, Xustiza e Deportes, e o Concello
de Sober para a realizacién das obras de mellora das instalaciéns da piscina
municipal, segundo o proxecto presentado polo arquitecto, Ramén Carlos Fernandez
Losada.

SEGUNDA: INVESTIMENTO PROGRAMADO E COFINANCIAMENTO DAS ACTUACIONS

O importe total das actuacidéns a realizar ao abeiro deste convenio ascende 34
cantidade de cento sesenta e catro mil seiscentos sesenta e dous euros con
dezasete céntimos (164.662,17 €), IVE incluido.

» A Conselleria de Presidencia, Xustiza e Deportes financiarad ditas actuaciodns coa
cantidade de cento trinta e un mil setecentos vinte e nove euros con setenta e
catro céntimos (131.729,74 €), IVE incluido, que supdén o 80 % do orzamento total
da actuacion obxecto deste convenio, con cargo a aplicacién orzamentaria
05.02.441A.760.0 (codigo de proxecto 2013 00039) do seu orzamento de gastos para
0os exercicios 2025 e 2026, correspondendo cen mil euros con un céntimo (100.000,01
€) a anualidade 2025 e trinta e un mil setecentos vinte e nove euros con setenta e
tres céntimos (31.729,73 €) 4 anualidade 2026.

Anualidade 2025 100.000,01 €

Anualidade 2026 31.729,73 €

» 0 Concello de Sober achegara con cargo aos seus créditos orzamentarios a
cantidade de trinta e dous mil novecentos trinta e dous euros con corenta e tres
céntimos (32.932,43 €), IVE incluido, que supén o 20 % do orzamento total da
actuacidén obxecto deste convenio, que se imputardn con cargo & partida municipal
342.609 do seu orzamento de gastos para os exercicios 2025 e 2026, correspondendo
vinte e cinco mil euros (25.000,00 €) & anualidade 2025 e sete mil novecentos

trinta e dous euros con corenta e tres céntimos (7.932,43 €) & anualidade 2026.

Anualidade 2025 25.000,00 €

Anualidade 2026 7.932,43 €

TERCEIRA: COMPROMISOS DAS PARTES
3.1.- Obrigas do Concello de Sober

3.1.1.- As obras seran realizadas polo contratista que sexa seleccionado polo
Concello, dando conta & Conselleria de Presidencia, Xustiza e Deportes da
eleccién, asi como de calquera modificacién do proxecto, proérrogas de prazos
establecidos na adxudicacidén ou alteracidns de calquera outros elementos basicos
que configuren as mesmas.

En tdédolos casos de contratacidn con terceiros, o Concello actuard con suxeicidn,
tanto na tramitacién do procedemento de contratacién, como na execucidén do
contrato administrativo, ao establecido na Lei 9/2017, de 8 de novembro, de
Contratos do Sector Publico, polo que se traspoifen 6 ordenamento xuridico espanol
as Directivas do Parlamento Europeo e do Consello 2014/23/UE e 2014/24/UE, de 26
de febreiro de 2014, atendendo tamén ao preceptuado no artigo 12 do Decreto
193/2011, do 6 de outubro.

3.1.2.- De acordo co establecido no artigo 4 da Lei 1/2016, do 18 de xaneiro, de
transparencia e bo goberno o Concello ten a obriga de subministrar & Conselleria

de Presidencia, Xustiza e Deportes toda a informacioén que se 1lle requira en
materia de transparencia. No caso de que este requirimento non sexa atendido no
prazo que se estableza, procedera unha multa de 200,00€ mensuais ata o cumprimento
do mesmo.

3.1.3.- Son obrigas do beneficiario as sinaladas nos artigos 14 e 37 da Lei
38/2003, do 17 de novembro, xeral de subvenciéns e nos artigos 11 e 33 da Lei
9/2007, do 13 de xuno, de subvencidns de Galicia, e sinaladamente as seguintes:

a) 0 Concello de Sober quedara obrigado a asumir ao seu cargo os aumentos que se
produzan, no caso de que o custo das obras resulte superior a valoracidn prevista
no orzamento, ou ben se deriven de revisidon dos prezos adicionais, proérrogas e
outros supostos.

b) Redactar e remitir o proxecto técnico, que debera contar coa autorizacién e
aprobacioén da Conselleria de Presidencia, Xustiza e Deportes antes da firma do
presente convenio.

c) As licenzas, autorizaciéns administrativas, contratacién de servizos e
subministracidons, asi como os impostos e taxas de aplicacidén aos pagos dos
conceptos incluidos e previstos na execucion do proxecto, seran por conta do
Concello.

d) O Concello, quedara obrigado a facilitar toda a informacién que 1lle sexa
requirida pola Intervencion Xeral da Comunidade Autdnoma, polo Tribunal de Contas
e polo Consello de Contas, no exercicio das suas funciéns de fiscalizacién e
control do destino das subvenciodns.

e) Debera destinar os bens sobre os que se realicen as obras ao fin concreto para
0 que se lle concedeu a subvencién por periodo non inferior a cinco anos, ao
tratarse de bens inscritibles nun rexistro publico. En particular no ambito da
programacion deportiva desta instalacion o Concello facilitara o uso gratuito da
instalacion para todas aquelas competicidns deportivas oficiais organizadas ou
promovidas pola Conselleria de Presidencia, Xustiza e Deportes, previa sinatura
dun convenio de colaboracién entre ambas instituciéns que regule os aspectos
especificos destas actuacidons. Asi mesmo, comprométese a favorecer e facilitar a
celebracion de competicidons deportivas de caracter oficial promovidas polas
distintas federacidéns deportivas de Galicia. No caso de conflito ou discrepancia,
a Conselleria de Presidencia, Xustiza e Deportes, por solicitude dalgunha das
partes, podera actuar como arbitro.

O incumprimento da obriga de destino referida no paragrafo anterior sera causa de
reintegro nos termos establecidos ao efecto no artigo 37 da Lei 38/2003, do 17 de
novembro, xeral de subvencidns, e no artigo 33 da Lei 9/2007, do 13 de xuho, de
subvencions de Galicia, quedando o ben afecto ao pago do reintegro calquera que
sexa 0 seu posuidor, salvo que resulte ser un terceiro protexido nos termos
legalmente previstos.

f) No caso de que o beneficiario incumprise o establecido neste convenio, a
Conselleria de Presidencia, Xustiza e Deportes, poderda revogar a subvencidn
concedida logo da audiencia do interesado.

g) Asi mesmo e de acordo co establecido nos artigos 33 da Lei 9/2007, do 13 de
xuno e 74 do Decreto 11/2009, de 8 de xaneiro, o Concello deberd cumprir todos os
compromisos establecidos no presente convenio, e en particular o disposto neste

CONSELLERIA DE PRESIDENCIA, XUSTIZA E DEPORTES
SECRETARIA XERAL PARA O DEPORTE
Paxina 5 de 13

Verificacion: https://sede.xunta.gal/cve

~
x
=
o
g
2
c
=
T
©
2]
E
[§)



https://sede.xunta.gal/cve?idcve=SaqWnUQqIMK7

CONSELLERIA DE
PRESIDENCIA,
XUSTIZA E DEPORTES

EX XUNTA
88| DE GALICIA

apartado 3.1 en canto a realizacion, pagamento e xustificacion das obras
previstas, de acordo co establecido no proxecto técnico.

h) En cumprimento do establecido no artigo 40.1.g) do Decreto 11/2009, de 8 de
xaneiro, o concello ten a obriga do reintegro total ou parcial, da subvenciodn
percibida no suposto de incumprimento das condicidéns establecidas para a sua
concesion.

3.1.4.- Sera responsabilidade do concello a elaboracidon da documentacidn necesaria
para dar cumprimento & normativa de seguridade e saude, especialmente ao
establecido na Lei 31/1995, do 8 de novembro, de prevencién de riscos laborais
(BOE num. 269 do 10.11.1995) e no Real decreto 1627/1997, do 24 de outubro, polo
que se establecen disposicions minimas de seguridade e de saude nas obras de
construcién (BOE num. 256 do 25.10.1997). Prestarase especial atencién no caso de
que a actuaciodn comprenda algun dos traballos que implican riscos especiais para a
seguridade e a saude dos traballadores, recollidos no anexo II do Real Decreto
1627/1997, do 24 de outubro.

Asi mesmo, ¢é responsabilidade do concello a designacién do coordinador de
seguridade e saude durante a execucidén da obra, no caso de que sexa necesario de
acordo co establecido no artigo 3.2 do Real Decreto 1627/1997, do 24 de outubro.

Co obxecto de facilitar a tramitacidén das distintas fases do convenio o concello
autoriza expresamente a Conselleria de Presidencia, Xustiza e Deportes, de
conformidade co artigo 28 da Lei 39/2015, do 1 de outubro, de procedemento
administrativo comin das administraciéns publicas, a obtencién dos certificados da
Axencia Estatal de Administracién Tributaria e da Tesoureria Xeral da Seguridade
Social de estar ao dia das obrigas tributarias e fronte a Seguridade Social asi
como a obtencidén do certificado da Conselleria de Facenda da Xunta de Galicia de
estar ao dia das obrigas tributarias coa Comunidade Auténoma de conformidade co
artigo 4 do Decreto 255/2008, do 23 de outubro, e a Orde da Conselleria de
Presidencia, Administracidéns Publicas e Xustiza, do 7 de xullo de 2009 que o
desenvolve.

3.1.5.- Colaborar e facilitar canta documentacién lle sexa requirida, no exercicio
das funciodons de control que lle corresponden a Intervencidon Xeral da Comunidade
Autdénoma, ao Consello de Contas e ao Tribunal de Contas, asi como someterse as
actuacidéns de supervisién e control previstas na Lei 9/2007, do 13 de xufo, de
subvencidéns de Galicia, e as xerais derivadas da aplicacién da normativa de axudas
e subvencions.

3.2.- Obrigas da Conselleria de Presidencia, Xustiza e Deportes

A Conselleria de Presidencia, Xustiza e Deportes obrigase ao pagamento da achega
indicada na clausula Segunda por importe de cento cento trinta e un mil setecentos
vinte e nove euros con setenta e catro céntimos (131.729,74 €), IVE incluido, con
cargo a aplicacién orzamentaria ©5.02.441A.760.0 (cédigo de proxecto 2013 00039)
do seu orzamento de gastos para os exercicios 2025 e 2026, dos que 100.000,01 €
achegaranse no 2025 e 31.729,73 € no 2026.

CUARTA: BAIXAS DE ADXUDICACION E INCIDENCIAS NA EXECUCION

A achega econdmica da Conselleria de Presidencia, Xustiza e Deportes verase
diminuida en igual proporcién que a que resulte de imputar as baixas que se
obtenan nas respectivas adxudicacidéns. As baixas aplicaranse ao remate das obras,

coa xustificacién do cumprimento da finalidade da subvencidén e o seu custo real,
axustando a cantidade resultante a subvencionar.

Asi mesmo a citada achega non experimentara incremento no caso de producirse
incidencias ou aprobarse modificacidns durante a execucidén do contrato asinado
polo concello coa empresa adxudicataria que supofian aumento do seu custo.

QUINTA: XUSTIFICACION E PAGAMENTO DAS AXUDAS

De acordo co artigo 28.5 da Lei 9/2007, do 13 de xufio e co artigo 8 do Decreto
193/2011, do 6 de outubro, o concello estara obrigado a xustificar o cumprimento
da finalidade da subvencidn e o seu custo real mediante a presentacidon dunha conta
xustificativa integrada, con caracter xeral, pola documentacidén que se relaciona
no artigo 10 do Decreto 193/2011, do 6 de outubro e que incorporard en todo caso a
toma de razén en contabilidade mediante certificacidén da intervencién ou do érgano
de tena atribuidas as facultades de control co visto bo do/a alcalde/sa, e do
cumprimento da finalidade para a que foi concedida.

Na xustificacidén debera acreditarse o importe, procedencia e aplicacidn dos fondos
propios, asi como doutras subvencidéns ou recursos a actuacion subvencionada.

O prazo para presentar a xustificacién do convenio sera antes do 5 de decembro
2025 para a anualidade do 2025 e antes do 28 de febreiro de 2026 para a anualidade
do 2026. Os pagos faranse nun unico aboamento, mediante certificacidn unica.

En todo caso os pagos efectuaranse unha vez examinada e conformada a xustificacidn
presentada polo concello.

Tal e como o establece o artigo 3 do Decreto 193/2011, do 6 de outubro,
considerase que o concello ten o gasto realizado cando tefa contabilizado o
recofiecemento da obriga polo 6rgano competente da entidade local. A entidade local
esta obrigada a acreditar documentalmente a efectividade dos pagos realizados no
prazo maximo de sesenta dias naturais contados a partir da data de ingreso na
conta bancaria do concello.

SEXTA: CONCORRENCIA CON OUTRAS AXUDAS

As axudas contempladas neste convenio son compatibles con outras que poida acadar
o concello, sempre que a suma de todas elas non supere o investimento total real.

Antes do pagamento, o concello achegara unha declaracidon do conxunto de toddalas
solicitudes de subvencién efectuadas, ou concedidas, para as obras obxecto deste
convenio, diante das administraciéns publicas competentes ou doutros entes
publicos.

SETIMA: PUBLICIDADE DAS OBRAS

0 Concello de Sober estara obrigado a cumprir as obrigas de informacion e
publicidade establecidas neste convenio, que incluiran en todo caso:

- Durante a execucidén do proxecto, no exterior da instalacién ou do recinto, o
Concello fixara un cartel informativo da natureza das obras obxecto do convenio,
coa 1indicacion expresa das administracidons publicas que colaboran no seu
financiamento segundo modelo que se xunta como anexo I.

- Ao remate das obras, instalarase unha placa explicativa permanente, segundo o
modelo do anexo II, colocada nun lugar visible no lugar das actuacidéns, que debera
permanecer durante, cando menos, cinco anos.

O tratamento tipografico identificador das entidades participantes e dos seus
logotipos ou anagramas sera idéntico.

OITAVA: REXISTROS PUBLICOS DE AXUDAS

As partes asinantes do convenio manifestan o seu consentimento para que os datos
persoais que constan neste convenio, asi como o resto das especificacidns contidas
no mesmo, poidan ser publicados no Portal da Transparencia e Goberno Aberto e no
Rexistro de Convenios da Xunta de Galicia.

De acordo co establecido na disposicidn adicional primeira do Decreto 132/2006, do
27 de xullo, polo que se regulan os rexistros publicos de axudas, subvencidns e
convenios e de sancidns administrativas da Xunta de Galicia, o concello consinte
expresamente a inclusién e publicidade dos datos relevantes referidos a subvencion
obxecto deste convenio nos rexistros publicos citados, creados polos artigos 44 e
45 da Lei 7/2005, do 29 de decembro, de orzamentos xerais da Comunidade Auténoma
de Galicia para o ano 2006.

Asi mesmo consinte na publicacidén do convenio que esixe a Lei 1/2016, do 18 de
xaneiro, de transparencia e bo goberno no artigo 15 referido as obrigas
especificas de informacidn sobre convenios.

En cumprimento do disposto nos artigos 18 e 20.8 da Lei 38/2003, do 17 de
novembro, xeral de subvencidns, comunicarase a subscricién deste convenio a Base
de Datos Nacional de Subvencidéns, que opera como sistema nacional de publicidade
de subvencidns.

NOVENA: COMPROBACION E RECEPCION DAS OBRAS

A Conselleria de Presidencia, Xustiza e Deportes, poderd efectuar cantas
comprobaciéns estime oportunas, con caracter previo a realizacién da proposta de
calquera dos pagamentos parciais ou do final, incluindo a comprobacién da
execucion material do investimento que podera realizar a través dun funcionario da
Conselleria de Presidencia, Xustiza e Deportes ou da persoa que designe.

A recepcion das obras farase polo Concello de Sober, quen dara conta dela a
Conselleria de Presidencia, Xustiza e Deportes mediante a achega da Acta
consignada ao efecto.

DECIMA: XESTION, MANTEMENTO E CONSERVACION DAS INSTALACIONS

A xestidén, mantemento e conservacién da instalacién deportiva, que terd como
destino un uso ou servizo publico de caracter deportivo, serd responsabilidade
exclusiva do concello, e seran de conta deste a totalidade dos gastos que xere. A
asuncion de tal responsabilidade producirase desde o dia seguinte ao de
realizacién da acta de recepcidén das obras.

Esta circunstancia non obviara a responsabilidade que a sociedade adxudicataria
lle corresponda na policia e conservacion das obras ata a recepcidon definitiva
pola administracién contratante.

No suposto de que a xestidon sexa encomendada a terceiros as obrigas anteriores
deberan constar como carga no correspondente prego de bases.

UNDECIMA: VIXENCIA E DENUNCIA DO CONVENIO

O periodo de vixencia do convenio comezara ao dia seguinte da sua sinatura e
estenderase ata o 31 de decembro do ano 2026.

As restantes obrigas manteran a sua vixencia ata o total cumprimento das
previsiéns establecidas, de modo que se acaden os fins perseguidos por este
convenio.

A denuncia, que requirira o acordo previo do d6rgano competente da administraciodn
que a pretenda, producird efectos aos noventa (99) dias da sUa presentacién diante
da comisién a que se refire a clausula décimo terceira, logo da liquidacidén das
obrigas pendentes de cumprir pola parte que a formule.

O incumprimento das clausulas deste convenio sera causa bastante para a sua
denuncia.

De acordo co artigo 51 da Lei 40/2015, do 1 de outubro, de Réxime Xuridico do
Sector Publico, son causas de resolucién do presente convenio:

1.- O transcurso do prazo de vixencia do convenio sen que se tefa acordado a
prorroga do mesmo.

2.-0 acordo unanime de todos os asinantes.

3.- 0 incumprimento das obrigas e compromisos asumidos por parte de algun dos
asinantes. Neste caso, estarase ao disposto no artigo 51.2 c) da Lei 40/2015, do 1
de outubro.

4.- Por decisiodn xudicial declaratoria da nulidade do convenio.

5.- Por calquera outra causa distinta das anteriores prevista no convenio ou
noutras leis.

DUODECIMA: MODIFICACION DO CONVENIO

0 presente convenio podera ser modificado por mutuo acordo a través da subscricion
da correspondente addenda modificativa, que debera ser subscrita polas mesmas
partes que asinan este convenio.

As causas polas que se pode modificar o presente convenio son:

1.-Por acordo unanime dos asinantes.
En todo caso, a solicitude de modificacidén do prazo para presentar a xustificacion
do convenio, por parte do concello, deberd realizarse cunha antelacidén minima dun
mes 3 data de finalizacidén do mesmo.

2.-De acordo co artigo 31.4 da Lei 14/2013, do 26 de decembro, de racionalizacidn
do sector publico autondémico, cando tena como finalidade o logro dos obxectivos de
estabilidade e sustentabilidade financeira.

De acordo co artigo 7 do Decreto 193/2011, do 6 de outubro, no caso de que o
Concello queira modificar as caracteristicas do proxecto obxecto do convenio
debera solicitalo cunha antelacién minima dun mes & data de finalizacidén do prazo
de xustificacion. Xunto coa solicitude o Concello debera presentar a documentacidn
a que fai referencia o apartado 4 deste artigo.

Esta modificacién respectara en todo caso o obxecto da subvencién, evitando
actuacidéns deficientes e incompletas.

DECIMO TERCEIRA: COMISION DE SEGUIMENTO E INTERPRETACION

Para o seguimento e control do cumprimento deste convenio, e para a solucidn das
dubidas que a sua interpretacion poida motivar, créase unha comisién integrada por
dous representantes de cada unha das institucidéns asinantes.

Na comision de seguimento e control estudaranse as modificacidons do convenio
propostas polas partes, as cales se formalizaran a través das correspondentes
addendas e informarase sobre os acordos de modificaciéns ou variacidéns que poidan
producirse na execucidén do proxecto para a sua aprobacién, conforme as limitacidns
da normativa vixente que sexa de aplicacidén. Cando estas impliquen modificacidn do
orzamento, a Conselleria de Presidencia, Xustiza e Deportes non asumira
compromisos econdémicos que 1impliquen incrementar a contia das anualidades
establecidas na clausula Segunda.

En calquera caso, todas aquelas cuestions que se susciten en relacidén co
outorgamento, cumprimento, xustificacién e pagamento, asi como o reintegro e
determinacién das posibles responsabilidades relativas & subvencién concedida,
seran resoltas pola Conselleria de Presidencia, Xustiza e Deportes.

DECIMO CUARTA: PROTECCION DE DATOS

As partes asinantes viran obrigadas en materia de proteccion de datos a cumprir co
Regulamento (UE) 2016/679 do Parlamento Europeo e do Consello, de 27 de abril de
2016, relativo A proteccidén das persoas fisicas no que respecta ao tratamento de
datos persoais e a libre circulacidén destes datos e polo que se derroga a
Directiva 95/46/CE (Regulamento xeral de proteccién de datos) e demais
disposiciodns vixentes sobre a materia.

DECIMO QUINTA: LEXISLACION DE APLICACION, NATUREZA DO CONVENIO E XURISDICION
COMPETENTE

O réxime xuridico deste convenio vén determinado polo establecido no mesmo, na Lei
9/2007, do 13 de xuno, de subvenciéns de Galicia e na Lei 38/2003, do 17 de
novembro, xeral de subvencidéns; o Decreto 11/2009, do 8 de xaneiro, polo que se
aproba o regulamento que desenvolve a Lei 9/2007, do 13 de xuno, de subvencidns de
Galicia, e o Decreto 193/2011, do 6 de outubro, polo que se regulan especialidades
nas subvencidons as entidades locais galegas, a Lei 1/2016, do 18 de xaneiro, de
transparencia e bo goberno e demais normativa que sexa de aplicacion.

Este convenio é de natureza administrativa e, consecuentemente, as cuestiodns
litixiosas que xurdan na sua aplicacién, interpretacion e cumprimento seran
competencia da xurisdicidn contencioso-administrativa.

Baixo os termos referidos e en proba de conformidade, asinase este convenio de
cooperacién no lugar e data indicados.

0 conselleiro de Presidencia, Xustiza e 0 alcalde do Concello de Sober
Deportes Luis Fernandez Guitian

Diego Calvo Pouso

ANEXO I

MODELO CARTEIS INFORMATIVOS

MEDIDAS FORMATO ESTANDAR Al

OBRA FINANCIADA (OU COFINANCIADA, segundo corresponda) POR:
CONSELLERIA DE

.—.@.—. XC Z|—|>
R DE GALICIA | XUSTZA £ DEPORTES

LOGOTIPO DO CONCELLO

OBRA: ........ (Nome da obra)

DIRECCION FACULTATIVA: NOMES E APELIDOS

EMPRESA ADXUDICATARIA: NOME DA EMPRESA ADXUDICATARIA
ORZAMENTO: ................ €

DATA DE INICIO: DD/MM/AAAA

PRAZO DE EXECUCION: .... MESES

++ 4+

a4

+++

DEPORTE
GALEGO

ANEXO II

MODELO DE CARTEL E PLACA EXPLICATIVA PERMANENTE EN METRACRILATO
(50 cm x 30 cm)

«in CONSELLERIA DE E inseri d
] XUNTA PRESIDENC 1A, e s Snsee o
:

y¢d DE GALICIA | xUsTIZA E DEPORTES

ESPAZO PARA INSERIR A DENOMINACION DO PROXECTO
SUBVENCIONADO

Orzamento:.........................€

Asinado por: CALVO POUSO, DIEGO

Cargo: Conselleiro
Data e hora: 08/05/2025 09:28:13

Asinado por: FERNANDEZ GUITIAN, LUIS

Cargo: Alcalde (Concello de Sober)
Data e hora: 05/05/2025 14:04:35

